
OPĆINSKOM NAČELNIKU SE NE 
DOPUŠTA GOVORITI!? 

 

POPLAVA I PROJEKTI 
 

Dokle dostiže nepromišljenost kada su parcijalni interesi na 

prvom mjestu pokazala je posljednja sjednica Općinskog 

vijeća Tešanj, na kojoj Kolegij Vijeća zaključuje da se 

Općinski načelnik ne može obratiti Vijeću jer je to suprotno 

Poslovniku o radu Vijeća!? Uzalud pokušaj Općinskog 

načelnika da ukaže kako je Općinski načelnik jedan od dva 

lokalna organa vlasti: izvršni organ lokalne vlasti, da postoji 

praksa od ranije kada su se općinski načelnici na taj način 

obraćali i u prethodnim sazivima ali i u ovom, ništa nije 

pomoglo. A koga je Predsjedavajući Općinskog vijeća, koji 

rukovodi sjednicama kolegija i samog Vijeća, u stvari štitio? 

Poslovnik o radu Vijeća sigurno nije, jer u Poslovniku nigdje 

ne piše da se Općinski načelnik ne može obratiti pa stoga ne 

može biti u suprotnosti sa Poslovnikom, a to što Poslovnikom 

sve nije definisano, pa nemoguće je sve definisati. Postoji 

razumijevanje i saradnja za nešto što je logično, neupitno i 

institucionalno potrebno ali se u ovom slučaju nije dogodilo. 

Ako se uzme u obzir da je Poslovnik o radu Vijeća do sada 

mnogo puta stvarno prekršen, kao i na posljednjoj sjednici što 

se može bez posebnih teškoća dokumentovati, onda pitanje 

koga je štitio Predsjedavajući OV-a u ovoj situaciji? Jasno je 

da nije štitio Vijeće i javnost od informacije o poplavi, jer bi 

mi dopustili govoriti da sam se ograničio samo na ovu temu, 

nego je štitio Stranku za BiH kako se ne bi čulo o 

vaninstitucionalnim aktivnostima ove stranke i izazivanju 

nereda i konfuzije na terenu. Zbog čega Predsjedavjući nije 

dopustio Vijeću ni da se izjasni o prijedlozima u vezi poplave 

i utroška sredstava sa privatizacijskog računa koje je iznio 

Općinski načelnik kroz odgovor na vijećnićko pitanje?  

A šta je Općinski načelnik predlagao Vijeću kao zaključke: 

1. Općinsko vijeće traži od viših organa vlasti da na bilo koji način 

osiguraju podršku u sanaciji posljedica poplava, posebno u 

sanaciji klizišta na području općine Tešanj, u što kraćem 

vremenu, te 

2. Općinsko vijeće Tešanj ne prihvata raspodjelu sredstava koja 

pripadaju realizaciji projekata na području općine Tešanj 

vaninstitucionalnim stranačkim kanalima, i traži da se sredstva iz 

privatizacijskog fonda sa ESCROW računa realizuju na lokalne 

ceste koje je predložio Općinski načelnik. 

Ovi zaključci nisu stavljeni na glasanje, Vijeće se o njima nije 

izjasnilo nego umjesto toga je donijelo sljedeći zaključak: 
Da Općinski načelnik za narednu sjednicu Vijeća pripremi 

informaciju o poplavama i ESCROW sredstvima. 
Nevjerovatno, nakon što Općinskom načelniku nije dopušteno da 

podnese informaciju Vijeću, nakon što je Općinski načelnik kroz 

odgovor na vijećnićko pitanje ipak iznio informacije o ovome i 

predložio zaključke, nakon što je Vijeće vodilo raspravu donose 

se beskorisni zaključci koji obmanjuju javnost. 

Ali otvara se sljedeće pitanje: zbog čega Predsjedavajući OV-a 

štiti Stranku za BiH a protiv Općinskog načelnika, Vijeća i 

javnosti? Pitanje na koje će Predsjedavajući OV-a morati dati 

odgovor, jer ima institucionalnu odgovornost da na prvom 

mjestu podupire lokalne organe vlasti i institucionalno 

djelovanje, a ne da daje prednost zaštiti neprimjerenog 

djelovanja bilo koje političke stranke. 

 
KLIZIŠTA 

 

117 klizišta 
 

Do 08. jula 2010. godine je registrovano i snimljeno 117 klizišta 

na području općine Tešanj od čega su većina novih. Najviše su 

ugrožene putne komunikacije, porodične kuće, voćnjaci i lokalni 

vodovodi. Do sada, osim 30.000,00 KM iz budžetske rezerve i 

17.000,00 KM iz budžeta Ze-Do kantona, nismo dobili pomoć iz 

drugih izvora. Nastavaljaju se stalne aktivnosti na manjim 

nužnim intervencijama na terenu i snimanje svih šteta, a veliki 

zahvati na sanaciji puta prema Trepču, u Mrkotiću, prema Dž. 

Planjama te kućama u kojima se neće moći nastaviti stanovanje 

se neće moći poduzimati bez osiguranja vanjskih izvora 

finansiranja. 

Segment iz apela koji je Općinski načelnik uputio višim nivoima 

vlasti: 
“Stoga molim na bilo koji način, uključujući i presumjeravanje 

sredstava za kapitalna ulaganja iz bilo kojih izvora u nužnu 

sanaciju šteta na vitalnim objektima (objekti infrastrukture i 

stanovanja), jer građani to od nas očekuju.” 

IZBORI 2010 
 

Upis u centralni birački spisak 
 

Ne propustite svoje pravo i obavezu registrovati se. Do dana izbora 

možete odlučiti za koga glasati, ali glasajte. Svi koji vole ovu Bosnu 

i Hercegovinu, uvjeren sam, neće pogriješiti kod glasanja, možda 

neće izabrati najbolju opciju ali oni će glasanjem jačati Bosnu i 

Hercegovinu. Nije najveća greška glasati za nekoga ko neće ispuniti 

sve što očekujete, najveća greška je ne glasati. U Zastupničkom 

domu državnog parlamenta mora biti više onih koje vole Bosne i 

Hercegovinu od onih koji je ne vole. 

SREBRENICA 
 

Omladinski kulturni centar 
 
 

 
 
MZ Trepče – MARŠ ZA SREBRENICU 

 
 

 

 

 

 

 

 

 

 

 
 

 

 
 

 

"Bože Svemogući učimo Ti 

dovu: 

Neka tuga postane nada! Neka 

osveta bude pravda! 

Neka majčina suza bude 

molitva, da se nikome ne ponovi 

Srebrenica". 
 

 

 

 

 

 

 

 

 

 

 

 

 

 

 Općinski načelnik 

Fuad Šišić 

 


